
3 uair an chloig

Freagair gach uile cheist.
1. Scríobh aiste nó alt trí leathanach a bheadh oiriúnach do nuachtán faoi cheann amháin de na hábhair seo a leanas:

a) Cumann Lúthchleas Gael – 125 bliain ar an bhfód

b) Iompar nár cheart glacadh leis

c) Aigne linbh

d) Fear an Rolla Bhricfeasta agus an Ghéarchéim Eacnamaíochta

e) Dá gcasfaí orm arís mo chéad ghrá

f) Agallamh le Fionn Mac Cumhaill: cúig cheist agus na freagraí

2. Aistrigh an sliocht seo a leanas go Gaeilge: 

When it was announced in March 2008 that U2 would stage three concerts in Croke Park, it was understood immediately that concert tickets would be in huge demand.  Some tickets were deliberately made available on websites at a reasonable price – U2 recognised that the economic crisis and the credit crunch were impacting negatively on their fans too. Their decision to base some of their business abroad for tax purposes had been criticised during the previous month. U2 have sold more than 145 million albums and they have been given 22 Grammy awards. The four members of the band were brought up on the north side of Dublin city and know each other for a long time. The band crossed to the other side of the Liffey to record their first demo at Keystone Studios, in Harcourt Street, Dublin, in April 1978. The group’s third album, War, reached number one in the music charts, and that album’s first single, ‘New Year’s Day’, was a huge success. The band have long had a specific interest in social issues. Since the early 1980s, the members of U2 - as a band and individually - have collaborated with the best of musicians, artists and politicians to address issues of poverty and issues to do with social injustice.  
3. Cuir réamhfhocail nó forainmneacha réamhfhoclacha oiriúnacha sna 

spásanna idir lúibíní.

a) Chuardaigh mé i ngach áit ach tá ag teip (     ) fós teacht (     ) na heochracha.

b) Cuir (     ) an nuachtán sin agus dírigh (     ); ba dhóigh leat nach raibh mé ann in aon chor!

c) Tá muinín caillte ag cuid den phobal (     ) na bainc (     ) fuarthas amach faoi scannal Bhanc Angla-Éireann.

d) (     ) féin atá sé an obair a dhéanamh don scrúdú: tá sé in am luí isteach (     )!

e) Níor theastaigh (     ) Shíle riamh dul (     ) polaitíocht cé gur polaiteoir a hathair.

f) Braithfidh mé (     ) mo chuid cairde nuair a thiocfaidh scaipeadh na 

mionéan (     ) go léir tar éis an choláiste.

g) Is fada (     ) go mbeidh tiomáint agam; tá seantaithí ag mo chairde (     ) an tiomáint faoin tráth seo.

h) Tháinig an scéal sin aniar aduaidh (     ) Sheán; ní raibh fiú gaoth an fhocail braite (     ).

i) Fiafraigh (     ) Lís ar iarr sí (     ) Aodh  í a phósadh fós. 

j) Geallaim (     ) go n-éireoidh mé (     ) an tobac don Charghas.

4. Maidir leis na focail sa liosta thíos, tabhair sampla den fhocal sa tuiseal ginideach uatha AGUS sa tuiseal ginideach iolra:

Sampla: bord: ag glanadh an bhoird; ag glanadh na mbord

(a) sliabh  (b) páipéar  (c) múinteoir  (d) aiste  (e) fadhb 

(f) bliain  (g) mí  (h) riail  (i) géarchéim  (j) leathanach  

5.
Cuir na habairtí seo san Aimsir Fháistineach agus sa Mhodh Coinníollach. 

a) Níor seoladh an clár.

b) D’éirigh liom sa scrúdú tiomána.

c) Rugadh ar an gcoirpeach.

d) An bhfuair tú aon leid maidir leis an dara rás?

e) D’fhógair an tAire an scéal. 

6.
Cuir Gaeilge ar (a) go dtí (j) thíos:

a) twice

b) seven  years old

c) thirteen years old

d) twelve months

e) the First Minister

f) four  subjects

g) three boys

h) three and a half weeks

i) the fifth Beatle

j) the second coming

7.
Cuir leagan ceart den bhriathar in áit an mhéid atá sonraithe idir lúibíní. Cuir séimhiú nó urú leis an mbriathar, más cuí.

Sampla: Má (labhair) tú an Ghaeilge go rialta as seo amach (tar)  feabhas ort.

Freagra: Má labhraíonn tú an Ghaeilge go rialta as seo amach tiocfaidh feabhas ort.

a) Fán fada ort – tá súil agam nach (feic) mé arís go deo tú agus nár lige Dia go (buail) le chéile trí thimpiste.

b) Níor (díol) móran carranna ó thús na bliana – ní nach ionadh gur (dún) an garáiste. 

c) (Scaoil) céad duine eile chun siúil óna gcuid postanna an mhí seo chugainn ach (bí) ar an eolas faoi seo le fada.

d) (Ól) deochanna i Stigh Lurgan anocht: nach bhfuil craobh na hÉireann (buaigh) ag na Crócaigh!

e) Cá (feic) mé an cailín sin cheana – táim cinnte go (aithin) í as áit éigin.
f) Ó (tosaigh) ag caint ar chúlu eacnamaíochta an Fómhar seo caite tá (faigh) amach ag muintir na hÉireann go raibh bonn míshocair leis an mborradh.

g) (Bronn) an Corn Trench ar chaptaen buacach Choláiste Phádraig inné agus an bua (saothraigh) go maith ag foireann an Choláiste.

h) Má (tit) tú i ngrá liom, ná (abair) os ard é.

i) Mura (clois) uait roimh a naoi, ní (faigh) mé seans labhairt leat in aon chor.

j) Dá (fiafraigh) de Shéan cá maireann sé, ní (abair) sé leat é – ní sceitheann sé aon eolas riamh uaidh!

